ԱՄՓՈՓԱԹԵՐԹ
«Հայաuտանի Հանրապետության կառավարության 2017 թվականի փետրվարի 2-ի
  N 86-Ն որոշման մեջ լրացումներ և փոփոխություններ կատարելու մասին»  Կառավարության որոշման նախագծի կապակցությամբ շահագրգիռ մարմինների կողմից արված դիտողությունների և առաջարկությունների վերաբերյալ

	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	Արդարադատության նախարարություն

26.02.2021թ. 01/27.2/4390-2021

	1. Նախագծի 1-ին կետի 1-ին ենթակետով առաջարկվում է ՀՀ կառավարության 2017 թվականի փետրվարի 2-ի N 86-Ն որոշման նախաբանում որպես լիազորող նորմ նշել նաև «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի 2-րդ հոդվածի 2-րդ մասի 2-րդ կետը:

Տվյալ պարագայում նկատի ունենալով այն հանգամանքը, որ հիմք ընդունելով «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի 2-րդ հոդվածի 2-րդ մասի 2-րդ կետը՝ Նախագծի 1-ին կետի 3-րդ ենթակետի «բ» պարբերությամբ առաջարկվում է ՀՀ կառավարության 2017 թվականի փետրվարի 2-ի N 86-Ն որոշման N 1 հավելվածում լրացնել նոր 2.2-րդ կետ՝ կարգավորելով օրենքով սահմանված կամավորագրված անձի դեպքում մարտական գործողություններին մասնակցության մասին տեղեկանքի տրման կարգի հետ կապված հարաբերությունները՝ անհրաժեշտ է Նախագծով առաջարկվող կարգավորմանը համապատասխան փոփոխություն կատարել նաև Որոշման 1-ին կետի 1-ին ենթակետում և դրանով հաստատված հավելվածի վերնագրում:

2. Նախագծի 1-ին կետի 2-րդ ենթակետի «բ» պարբերությամբ առաջարկվում է ուժը կորցրած ճանաչել Որոշման 1-ին կետի 5-րդ ենթակետը:

Նախագծի 1-ին կետի 6-րդ ենթակետով առաջարկվում է ուժը կորցրած ճանաչել Որոշման 5-րդ հավելվածը:

Այս առումով նկատի ունենալով այն հանգամանքը, որ Որոշման N 5 հավելվածը հաստատված է Որոշման 1-ին կետի 5-րդ ենթակետով և նշված ենթակետը ուժը կորցրած ճանաչելու պարագայում ինքնըստինքյան ուժը կորցրած է ճանաչվելու նաև Որոշման N 5 հավելվածը՝ Նախագծի 1-ին կետի 6-րդ ենթակետով առաջարկվող կարգավորումն անհրաժեշտ է հանել:

3. Նախագծի 1-ին կետի 3-րդ ենթակետի «գ» պարբերությամբ առաջարկվում է Որոշման 1-ին կետի 1-ին ենթակետով սահմանված հավելված 1-ում լրացնել  N 2.1 ձև՝ համաձայն ձևի:

Այս առումով Նախագծի 1-ին կետի 3-րդ ենթակետի «գ» պարբերությամբ հստակեցման կարիք ունի այն հարցը, թե N 2.1 ձևը Որոշման 1-ին կետի 1-ին ենթակետով սահմանված N 1 հավելվածի որ մասում է լրացվելու: 

4. Հիմք ընդունելով «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջները՝ Նախագծի 1-ին կետի 5-րդ ենթակետի «բ» պարբերությունում «XML» եզրույթն անհրաժեշտ է գրել հայերեն տառադարձությամբ:

5. Նախագծի 1-ին կետի 5-րդ ենթակետի «գ» պարբերությամբ առաջարկվում է Որոշման 1-ին կետի 4-րդ ենթակետով սահմանված N 4 հավելվածի Ձև N 1-ում «Հաշվետու ժամանակաշրջանը» սյունակից հետո լրացնել նոր սյունակ՝ «Դրոշմանիշային վճարի գումարը» անվանումով:

Այս առումով նկատի ունենալով «Նորմատիվ իրավական ակտերի մասին» օրենքի 33-րդ հոդվածում և 34-րդ հոդվածի 3-րդ մասում ամրագրված կարգավորումները՝ առաջարկում ենք Որոշման 1-ին կետի 4-րդ ենթակետով սահմանված N 4 հավելվածի Ձև N 1-ը շարադրել նոր խմբագրությամբ:

6. Նախագծի 2-րդ կետով առաջարկվում է սահմանել, որ մինչև նույն որոշումն ուժի մեջ մտնելը գործող խմբագրությամբ Հայաստանի Հանրապետության կառավարության 2017 թվականի փետրվարի 2-ի N 86-Ն որոշման 3-րդ հավելվածի 4-րդ կետը, 5-րդ կետի երկրորդ պարբերությունը, N 1 և N 4 ձևերը գործելու են մինչև 2021 թվականի ապրիլի 30-ը ներառյալ և ուժը կորցրած են ճանաչվելու 2021 թվականի մայիսի 1-ից, ինչպես նաև որոշման 3-րդ հավելվածի 4-րդ կետում նշված ֆիզիկական անձը հատուցման հիմնադրամին դիմում կարող է ներկայացնել մինչև 2021 թվականի ապրիլի 30-ը ներառյալ: 
Նախագծի 3-րդ կետով առաջարկվում է նախատեսել, որ նույն որոշումն ուժի մեջ է մտնելու պաշտոնական հրապարակմանը հաջորդող օրվանից, բացառությամբ նույն որոշման 1-ին կետի 2-րդ ենթակետի «բ» պարբերության և 6-րդ ենթակետի, որոնք ուժի մեջ են մտնելու 2021 թվականի մայիսի 1-ից:

Այս առումով նկատի ունենալով այն հանգամանքը, որ Նախագծի 1-ին կետի 4-րդ ենթակետով առաջարկվում է Որոշման 1-ին կետի 3-րդ ենթակետով սահմանված հավելված 3-ը շարադրել նոր խմբագրությամբ՝ համաձայն հավելվածի, իսկ Նախագծի 3-րդ կետի համաձայն՝ Նախագծի 1-ին կետի 4-րդ ենթակետը ուժի մեջ է մտնելու որոշման պաշտոնական հրապարակմանը հաջորդող օրվանից, այսինքն՝ պաշտոնական հրապարակմանը հաջորդող օրվանից սկսելու է գործել Նախագծի 1-ին կետի 4-րդ ենթակետով նոր խմբագրությամբ շարադրված հավելվածը և Նախագծի 2-րդ կետով առաջարկվող կարգավորումների կիրառումը տվյալ դեպքում ուղղակիորեն դառնալու է անհնարին՝ Նախագծի 2-րդ կետով առաջարկվող կարգավորումն անհրաժեշտ է վերանայել՝ դիտարկելով Նախագծի 3-րդ կետով առաջարկվող իրավակարգավորումների համատեքստում: 


	Ընդունվել է:
Ընդունվել է, Նախագծի 1-ին կետի 6-րդ ենթակետը հանվել է:

Ընդունվել է, լրացվել է «N 2 ձևից հետո» բառերը:

Ընդունվել է:

Ընդունվել է:

Չի ընդունվել, քանի որ Նախագծի 2-րդ կետով սահմանվում է, որ մինչև սույն որոշման ուժի մեջ մտնելը գործող խմբագրությամբ Կառավարության 02.02.2017թ. N 86-Ն որոշման 3-րդ հավելվածի 4-րդ կետը, 5-րդ կետի երկրորդ պարբերությունը, N 1 և N 4 ձևերը գործելու են մինչև 2021 թվականի ապրիլի 30-ը, ուստի համապատասխան շահառուները կարող են առաջնորդվել մինչև սույն որոշման ուժը մեջ մտնելը գործող խմբագրությամբ թիվ 3 հավելվածի համապատասխան կարգավորումներով:


	2.
	Ֆինանսների նախարություն

15.02.2021թ. 01/8-5/1942-2021
	Նախագծի 2-րդ կետով սահմանվում է, որ ավել վճարված դրոշմանիշային վճարները վե​րադարձնելու ընթացակարգին վերաբերող դրույթները 2021 թվականի մայիսի 1-ից ճա​նաչ​վում են ուժը կորցրած: Այս կապակցությամբ առաջարկում ենք նույն կետով նախատե​սել, որ 2021 թվականի մայիսի 1-ից ուժը կորցրած է ճանաչվում նաև Որոշման 5-րդ հավել​վածը, քանի որ դրանով կարգավորվում են 2-րդ կետով ուժը կորցրած ճանաչվող դրույթ​ների կատարումն ապահովող իրավահարաբերությունները (դրոշմանիշային վճարների պարտավորություններից ավելի վճարված գումարները վերադարձնելու կարգը): Նշենք նաև, որ Որոշման 3-րդ հավելվածի N 5 ձևն ուժը կորցրել է ՀՀ կառավարության 2018 թվա​կա​նի դեկտեմբերի 27-ի N 1527-Ն որոշմամբ, ուստի բացակայում է Նախագծի 2-րդ կետով այն նշե​լու անհրաժեշտությունը:
Միաժամանակ, անհրաժեշտ է Նախագծի 1-ին կետի 4-րդ ենթակետով խմբագրվող հավելվածի 2-րդ կետի 8-րդ ենթակետի «բ» պարբերության ««բ» պարբերությունում չնշված անձանց մասով» բառերը փոխարինել ««ա» պարբերությունում չնշված անձանց մասով» բառերով:


	Ընդունվել է մասամբ, 3-րդ կետում կատարվել է անհրաժեշտ լրացում:
Ընդունվել է, 2-րդ կետը խմբագրվել է:

Ընդունվել է:


	3.
	Աշխատանքի և սոցիալական հարցերի նախարարություն

25.02.2021թ. ՄԱ/ԱՊ-1/7854-2021
	Առաջարկություններ չկան:


	Ընդունվել է ի գիտություն: 

	4.
	Արտակարգ իրավիճակների նախարարություն

11.02.2021թ. 01/01.1/629-2021
	Առաջարկություններ չկան:


	Ընդունվել է ի գիտություն: 

	5.
	Ոստիկանություն
12.02.2021թ. 1/21/7993-21 
	Առաջարկություններ չկան:


	Ընդունվել է ի գիտություն:

	6.
	Ազգային անվտանգության ծառայություն

12.02.2021թ. 11/105
	1.Նախաբանում «34-րդ հոդվածի 1-ին մասով» բառերը փոխարինել «33-րդ և 34-րդ հոդվածներով» բառերով:

2. 2-րդ կետի կապակցությամբ անհրաժեշտ է նկատի ունենալ, որ կառավարության 2018 թվականի դեկտեմբերի 27-ի N 1527-Ն որոշմամբ ուժը կորցրած է ճանաչվել Կառավարության 2017 թվականի փետրվարի 2-ի N 86-Ն որոշման 3-րդ հավելվածի Ձև N 5-ը:
	Ընդունվել է:

Ընդունվել է, 2-րդ կետը խմբագրվել է:

	7. 
	Պետական եկամուտների կոմիտե

15.02.2021թ. 01/3-3/7645-2021
	1) նախագծի 2-րդ կետում N4 և N5 բառերը փոխարինել N1 և N4 բառերով` հաշվի առնելով այն հանգամանքը, որ ՀՀ կառավարության 27․12․2018թ․ N1527-Ն որոշմանը համապատասխան՝ 28.12.2018թ.-ից ուժը կորցրած է ճանաչվել ՀՀ կառավարության 02․02․2017թ․ N86-Ն որոշման 3-րդ հավելվածի N 5 ձևը,
2) նախագծի 2-րդ կետով սահմանել նաև նույն կետում նշված անձանց կողմից համապատասխան փաստաթղթերը Հատուցման հիմնադրամ ներկայացնելուց հետո դրոշմանիշային վճարի գումարների վերադարձի ժամկետ,

3) նախագծով հաստատվող հավելվածի 2-րդ կետի 8-րդ ենթակետում և N4 ձևի վերնագրում «մեկ տարվա ընթացքում» բառերը փոխարինել «մեկ տարվա համար» բառերով, իսկ նույն ենթակետի բ պարբերությունում բ տառը փոխարինել ա տառով, 

4) նախագծով հաստատվող հավելվածի 2-րդ կետի 8-րդ ենթակետը լրացնել նոր պարբերությամբ հետևյալ բովանդակությամբ․
Սույն ենթակետում նշված տեղեկանքը հարկային մարմնից ստանալու համար սույն կարգում նշված անձինք ներկայացնում են`

ա. անձը հաստատող փաստաթուղթ,

բ. հանրային ծառայությունների համարանիշ կամ հանրային ծառայության համարանիշ չստանալու վերաբերյալ տեղեկանք,

գ. գործատուի (հարկային գործակալի) տրամադրած տեղեկանք՝ դրոշմանիշային վճարներն աշխատողի եկամուտներից պահված լինելու վերաբերյալ (բացառությամբ օրենքի 11-րդ հոդվածի 1-ին մասի 1-ին, 2-րդ, 5-րդ և 6-րդ կետերում նշված՝ հարկային գործակալ չհամարվող անձանցից եկամուտներ ստացող, ինչպես նաև նույն մասի 3-րդ և 4-րդ կետերում նշված անձանց):,

5) հաշվի առնելով այն հանգամանքը, որ 2021 թվականի հունվարի 1-ից գործող իրավական կարգավորումներին համապատասխան՝ մեկից ավելի հիմքով վճարված (իրենց եկամուտներից հարկային գործակալի կողմից պահված) դրոշմանիշային վճարի գումարները չեն վերադարձվում՝ առաջարկում ենք հանել նախագծով հաստատվող հավելվածի 4-րդ կետից 2-րդ նախադասությունը և N4 ձևի «, իսկ վերադարձման ենթակա է ___________________ դրամ» բառերը։

   (թվերով և տառերով)

2․ Միաժամանակ, հաշվի առնելով այն հանգամանքը, որ 2020 թվականի դեկտեմբերի 29-ի ՀO-502-Ն oրենքով կատարված փոփոխությունների արդյունքում անհրաժեշտություն է առաջանում կատարել համապատասխան փոփոխություններ նաև Հայաստանի Հանրապետության կառավարության 2017 թվականի փետրվարի 2-ի N 86-Ն որոշման N 4 հավելվածով սահմանված՝ հարկային մարմնի կողմից հատուցման հիմնադրամին փոխանցվող` դրոշմանիշային վճար վճարողների ցուցակների և հարկային մարմնի կողմից ֆինանսների ոլորտում կառավարության լիազորված մարմին ներկայացվող` դրոշմանիշային վճարների գումարները հատուցման հիմնադրամ փոխանցելու վերաբերյալ հանձնարարականի տրամադրման կարգում՝ առաջարկում ենք քննարկել որոշման N 4 հավելվածում անհրաժեշտ փոփոխությունները ներկայացված նախագծի շրջանակներում կատարելու նպատակահարմարության հարցը։ Մասնավորապես, առաջարկում ենք նախագծի 1-ին կետի 4-րդ ենթակետից հետո լրացնել 5-րդ ենթակետ՝ հետևյալ բովանդակությամբ․
5) որոշման 1-ին կետի 4-րդ ենթակետով սահմանված N4 հավելվածի՝ 
ա․ 5-րդ կետը շարադրել հետևյալ խմբագրությամբ․
5․Շահութահարկի հաշվարկի և (կամ) շրջանառության հարկի հաշվարկի և (կամ) միկրոձեռնարկատիրության սուբյեկտի իրացման շրջանառության վերաբերյալ հաշվետվության հիման վրա հարկային մարմինը յուրաքանչյուր հաշվետու ժամանակաշրջանի համար առանձնացնում է դրոշմանիշային վճարների գումարն ամբողջությամբ փոխանցած անհատ ձեռնարկատերերին ու նոտարներին և այդ գումարի վճարման օրվան հաջորդող հինգ աշխատանքային օրվա ընթացքում սույն կետում նշված դրոշմանիշային վճարներն ինքնուրույն վճարողների ցուցակը` կազմված սույն կարգի N 1 ձևի համաձայն, տրամադրում է հատուցման հիմնադրամին:,

բ․ 7-րդ կետը շարադրել հետևյալ խմբագրությամբ․
7․ Սույն կարգի 3-րդ, 4-րդ, 5-րդ և 6-րդ կետերում նշված ցուցակները հարկային մարմնի կողմից հատուցման հիմնադրամին կարող են տրամադրվել XML ձևաչափով՝ ներառելով սույն կարգի N 1 ձևում սահմանված տվյալները»:,

գ․ Ձև N 1-ում «Հաշվետու ժամանակաշրջանը» սյունակից հետո լրացնել նոր սյունակ՝ «Դրոշմանիշային վճարի գումարը» անվանումով։:


	Ընդունվել է:

Գտնում ենք, որ կարիքը չկա, քանի որ վերադարձման ժամկետները նախատեսված են որոշման 5-րդ հավելվածում:

Գտնում ենք, որ առաջարկությունն իրացնելու դեպքում կսահմանափակվի դրոշմանիշային վճարի վերադարձման գործընթացը: Երկրորդ առաջարկությունն ընդունվել է:

Ընդունվել է մասամբ, լրացումը կատարվել է 2-րդ 8-րդ ենթակետի «բ» պարբերությունում:

Ընդունվել է:

Ընդունվել է:



	8.
	Կենտրոնական բանկ

25.02.2021թ. 15.1-06/000151-21
	Համաձայն Հայաստանի Հանրապետության վարչապետի աշխատակազմի ղեկավարի  19․02․2021 թվականի թիվ 02/11.8/5119-2021 գրության՝ «Հայաստանի հանրապետության կառավարության 2017 թվականի փետրվարի 2-ի N 86-ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ներկայացնում ենք հետևյալ առաջարկությունները և դիտողությունները․
Նախագծով, մասնավորապես, առաջարկվում է դրոշմանիշային վճարի վերադարձման դիմումների ընդունման գործընթացը վերապահել Զինծառայող​նե​րի ապահովագրության հիմնադրամին:

Այս կապակցությամբ հարկ ենք համարում նշել, որ քննարկվող կարգով նախատեսվում է վերադարձնել ոչ միայն զոհված (մահացած) զինծառայողների, այլ նաև ժամկետային պարտադիր զինվորական ծառայության մեջ գտնվող զինծառայողների ծնողների, ամուսինների և (կամ) զավակների կողմից վճարված դրոշմանիշային վճարների գումարները, ինչը չի մտնում Զինծառայողների ապահովագրության հիմնադրամի՝ օրենքով սահմանված գործառույթների մեջ, և չի կարող իրագործվել վերջինիս կողմից, նաև, քանի որ այն պետական մարմնին բնորոշ գործառույթ է։

Բացի այդ, Զինծառայողների ապահովագրության հիմնադրամը չի տիրապետում դրոշմանիշային վճարի վերադարձման գործընթացն ամբողջությամբ կազմակերպելու համար անհրաժեշտ տեղեկատվությանը։ Նշված տեղեկատվությունն առկա է միայն պետական մարմնի մոտ, որն էլ պետք է մշակի այն և փոխանցի Զինծառայողների ապահովագրության հիմնադրամին։ Իսկ Հիմնադրամը՝ նշված տեղեկատվության բացակայության պայմաններում, գործնականում չի կարող իրականացնել դիմումների ընդունումը։ 

Նշենք նաև, որ վերոնշյալ հանգամանքներն են հիմք հանդիսացել, որ ՀՀ վարչապետի մոտ տեղի ունեցած քննարկումների ժամանակ որոշվել է դրոշմանիշային վճարի հետ վերադարձման դիմումների ընդունումը վերապահել ՀՀ պաշտպանության նախա​րա​րու​թյանը։

Ուստի գտնում ենք, որ Հիմնադրամին նշված գործընթացի կազմակերպումը վերապահվել չի կարող։

Միևնույն ժամանակ նշենք, որ մեր կարծիքով Հայաստանի Հանրապետության պաշտպանության նախարարության կողմից Նախագծի մշակման համար հիմք է հանդիսացել այն պնդումը, որ Զինծառայող​նե​րի ապահովագրության հիմնադրամն ունի բավարար ֆինանսական միջոցներ և օրենսդրական փոփոխությունների արդյունքում նույնիսկ ավելացել է Հիմնադրամի վարչա​կան ծախսերի առավելագույն չափը, ուստի վերջինս առանց որևէ դժվարության կարող է կազմակերպել դրոշմանիշային վճարի վերադարձման գործընթացը: Պաշտպանության նախարարության նման մոտեցումը հիմնավոր և ընդունելի չէ՝ հաշվի առնելով ոչ միայն վերոգրյալը, այլ նաև այն, որ ֆինանսական որոշակի միջոցներ ունենալն ինքնին չի կարող հիմք հանդիսանալ պետական մարմնին բնորոշ գործառույթը Հիմնադրամին վերապահելու համար, ինչի մասին Հայաստանի Հանրապետության կենտրոնական բանկը հայտնել է նաև 24․02․2021 թվականի թիվ 15․1-04/0000138-21 գրությամբ։


	Որոշման նախագծով որրևէ նոր գործողություն չի նախատեսվում հիմնադրամի համար, գործող որոշմամբ ևս դրոշմանիշային վճարի վերադարձման դիմումների ընդունումը և գումարների վերադարձը իրականացվում էր հիմնադրամի կողմից՝ թե զոհված (մահացած) զինծառայողների, և թե պարտադիր զինվորական ծառայության մեջ գտնվվող զինծառայողների ընտանիքների մասով: 

Անհասկանալի է նաև, թե ինչ է նշանակում դիմումների ընդունումը որպես պետական մարմնին բնորոշ գործառույթ դիտարկելը: Բացի այդ, վերադարձման համար հիմք ընդունվող տեղեկատվության (փաստաթղթերի) ցանկը հստակ սահմանված է նախագծով: Եվ ընդհակառակը, գտնում ենք, որ վճարված դրոշմանիշային գումարների հետ վերադարձման դիմումների ընդունումը և հաշվառումը չի հանդիսանում օրենքով սահմանված ՀՀ պաշտպանության նախարարության գործառույթ: 



 ՀՀ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ

